
Аюулгүй байдлын баталгаа 
Аюулгүй байдлын бодлого
Зорилго
Энэхүү бодлогын баримт бичгийн зорилго нь [ТББ]-тай харилцах явцад хүмүүс, ялангуяа хүүхдүүд, эрсдэлт бүлгийн насанд хүрэгчид болон тусламжаас үр шим хүртэгчдэд учирч болзошгүй аливаа хор уршгаас хамгаалахад оршино. Үүнд дараах зүйлсээс үүдэх хохирол багтана. 

• Ажилтнууд, эсвэл [ТББ]-тай холбоотой ажилтнуудын зан байдал

• [ТББ]-ын хөтөлбөр, үйл ажиллагааг төлөвлөн хэрэгжүүлэх байдал
Уг бодлогод [ТББ]-ын зүгээс хүлээж буй амлалтуудыг тусгаж, албан тушаалтнууд болон холбоотой ажилтнуудад  хамгаалалттай холбоотой үүрэг хариуцлагынх нь талаар мэдээлдэг.

Энэхүү бодлогод дараах зүйлс хамаарахгүй: 
• Ажлын байран дахь бэлгийн дарамт – Энэ нь “[ТББ]-ын дээрэлхэх, дарамт учруулахын эсрэг бодлого”
-ын хүрээнд зохицуулагдана. 

• [ТББ] болон түүнд хамаарах ажилтнуудтай холбоогүй, өргөн хүрээний олон нийтийн ашиг сонирхлыг хамгаалах асуудлууд.
Хамгаалал гэж юу вэ?

Хамгаалал гэдэг нь хүмүүсийн эрүүл мэнд, сайн сайхан байдал, хүний эрхийг хамгаалж, хор хөнөөл, хүчирхийлэл, хайхрамжгүй байдлаас ангид амьдрах боломжийг олгох
 юм. 

Тус салбарын хувьд энэ нь хүмүүс, тэр дундаа хүүхэд, эрсдэлтэй бүлгийн насанд хүрэгчдийг манай ажилтнуудтай харилцах, эсвэл хөтөлбөрүүдэд хамрагдах үйл явцаас үүдэлтэй, болзошгүй хор уршгаас хамгаалахыг хэлнэ гэж бид ойлгодог.

Хамгаалалтай холбоотой нэмэлт тайлбарыг дор Нэр томьёоны тайлбарт оруулсан болно.

Хамрах хүрээ
• [ТББ]-тай гэрээ байгуулсан бүх ажилтнууд

• [ТББ]-тай холбоотой ажил, зочлох арга хэмжээний үеэр холбогдох ажилтнууд, үүнд:
 Зөвлөхүүд, сайн дурынхан, гэрээт ажилчид, хөтөлбөрийн зочид, түүний дотор сэтгүүлчид, алдартнууд, улс төрчид зэрэг хүмүүс багтах боловч, үүгээр хязгаарлагдахгүй.
Бодлогын мэдэгдэл 
[ТББ] нь нас, хүйс, хөгжлийн бэрхшээл, бэлгийн чиг хандлага, угсаа гарлаас үл хамааран бидэнтэй харьцдаг хүн бүр бүх төрлийн хор хөнөөл, хүчирхийлэл, хайхрамжгүй байдал, мөлжлөгөөс хамгаалагдах эрхтэй гэж үздэг. [ТББ] нь албан тушаалтнууд болон холбогдох ажилтнуудын хүчирхийлэл, мөлжлөгийг тэвчихгүй.
Энэхүү бодлого нь хүүхдийн хамгаалал, насанд хүрэгчдийн хамгаалал, бэлгийн мөлжлөг, хүчирхийллийн эсрэг хамгаалал зэрэг чиглэлүүдийг [тохиромжтой гэж] авч үзнэ. Хамгааллын эдгээр гол чиглэлүүд, тэдгээртэй холбоотой өөр бодлого, журамтай байж болно (Холбогдох бодлогыг харах).  

[ТББ] нь урьдчилан сэргийлэх, тайлагнах, хариу арга хэмжээ авах гэсэн гурван үндсэн чиглэлд тулгуурлан үйл ажиллагааныхаа туршид хамгааллын асуудлыг шийдвэрлэх үүрэг хүлээнэ.
Урьдчилан сэргийлэх
[ТББ]-ын үүрэг хариуцлага 
[ТББ] дараах үүргийг хүлээнэ. Үүнд:
• Энэ бодлогыг бүх ажилтнуудын хүртээл болгон таниулж, бодлогын хүрээнд өөрсдийн үүрэг хариуцлагыг мэддэг байх боломж бүрдүүлэх
• [ТББ]-тай харилцсанаар үүдэж болох аливаа эрсдэл, хор уршгаас хүмүүсийг хамгаалах арга замаар бүх хөтөлбөр, үйл ажиллагааг боловсруулж, хэрэгжүүлнэ. Үүнд манай хөтөлбөрт хамрагдаж буй хүмүүсийн талаарх мэдээллийг цуглуулах, дамжуулах арга замууд орно. 

• Албан тушаалтан болон холбогдох ажилтнуудыг сонгон шалгаруулах, удирдах, томилохдоо хамгааллын хатуу журмыг хэрэгжүүлэх.

• Байгууллагад гүйцэтгэж буй үүрэг, хариуцлагын түвшинд зохицсон хамгааллын талаарх сургалтад хамруулах
• Хамгаалалтай холбоотой асуудлаарх мэдээлэлд цаг алдалгүй, зохих журмын дагуу арга хэмжээ авах
Ажилтны хүлээх үүрэг хариуцлага 
Хүүхдийн аюулгүй байдал (хамгаалал)
[ТББ]-ын ажилтан, эсхүл холбогдох ажилтан дараах үйлдлийг хийх ёсгүй. Үүнд:

• 18 нас хүрээгүй хүнтэй бэлгийн харьцаанд орох;
• Хүүхдийн эсрэг бэлгийн хүчирхийлэл, мөлжлөг; 

• Хүүхдэд бие махбод, сэтгэл санааны болон сэтгэл зүйн хүчирхийлэл учруулах, үл хайхрах; 

• Хүүхдийн хөдөлмөр, хүний наймаа зэрэг хүүхэдтэй холбоотой арилжааны, мөлжлөгийн шинж чанартай аливаа үйл ажиллагаанд оролцох;
Насанд хүрэгчдийн аюулгүй байдал (хамгаалал)
[ТББ]-ын ажилтан, эсхүл холбогдох ажилтан дараах үйлдлийг хийх ёсгүй. Үүнд:

• Эрсдэлтэй бүлгийн насанд хүрэгчдийн бэлгийн хүчирхийлэл, мөлжлөг; 

• Эрсдэлтэй бүлгийн насанд хүрсэн хүнд бие махбод, сэтгэл санааны болон сэтгэл зүйн хүчирхийлэл учруулах, үл тоомсорлох;
Бэлгийн мөлжлөг, хүчирхийллээс хамгаалах 
[ТББ]-ын ажилтан, эсхүл холбогдох ажилтан дараах үйлдлийг хийх ёсгүй. Үүнд:
• Бэлгийн харилцаанд орохын тулд мөнгө, ажил эрхлэлт, бараа, үйлчилгээ санал болгон солилцох. Үүнд тусламжаас үр шим хүртэгчтэй холбоотой аливаа төлөөс бүхий тусламжийн солилцоо хамаарна. 
• Эрх мэдлийн тэгш бус харилцаанд суурилсан тул тусламжаас үр шим хүртэгчтэй аливаа бэлгийн харилцаанд орох хориотой. 
Үүний зэрэгцээ, [ТББ]-ын албан тушаалтан болон холбогдох ажилтан дараах үүргийг хүлээнэ. Үүнд:

• Аюулгүй байдлын бодлогыг хэрэгжүүлэхэд дэмжлэг үзүүлэх, зөрчлөөс урьдчилан сэргийлэх нөхцөлийг бүрдүүлэх, дэмжихэд хувь нэмэр оруулах;
• [ТББ]-ын албан тушаалтан, эсвэл холбогдох ажилтнуудын гаргасан хамгааллын бодлогын зөрчилтэй холбоотой асуудал, сэжиглэлийг зохих ажилтанд мэдээлэх;
Мэдээлэх боломжууд 
[ТББ] нь ажилчид болон хамтран ажилладаг олон нийтийг хамгаалалтай холбоотой асуудлын талаар зохих ёсоор мэдээлэх аюулгүй, хүртээмжтэй арга хэрэгслээр хангана. 

 Албан ёсны мэдээлэх сувгуудаар санаа зовоосон асуудал, гомдлоо мэдээлсэн аливаа ажилтнууд (эсвэл тэд хүсэлт гаргасан тохиолдолд) [ТББ]-ын Ажлын байран дахь алдаа дутагдлыг ил тод болгох (мэдээлэх) бодлогын дагуу хамгаалагдана.  

[ТББ] нь олон нийтийн төлөөлөл, түншүүд ба албан ёсны байгууллагууд гэх мэт гаднын эх сурвалжаас ирсэн гомдлыг мөн хүлээн авна.

Аюулгүй байдлын талаарх асуудлыг хэрхэн мэдээлэх вэ
Аюулгүй байдалтай холбоотой гомдол, санаа зовоосон асуудал байвал ажилтнууд энэ тухай Аюулгүй байдлын зохицуулагч [тохиромжтой бол] эсвэл хариуцсан удирдлагадаа нэн даруй мэдэгдэх ёстой. Хэрэв ажилтанд Аюулгүй байдлын зохицуулагч, эсвэл хариуцсан удирдлагадаа мэдээлэх нь тохиромжгүй санагдвал (жишээлбэл, тайланг нухацтай авч үзэхгүй гэж бодож байгаа, эсвэл тухайн хүн уг асуудалд холбогдсон бол) бусад зохих албан тушаалтанд мэдээлж болно. Жишээлбэл, Ахлах менежер, эсвэл Хүний нөөцийн багийн гишүүн байж болно.
[Холбоо барих хаяг оруулах]

Хариу арга хэмжээ 
[ТББ] нь бодлого, журам, хууль эрх зүйн болон хуулиар хүлээсэн үүргийнхээ дагуу аюулгүй байдлын талаарх тайлан, асуудлуудын мөрөөр ажиллах болно. (Холбогдох бодлогоос аюулгүй байдалтай холбоотой асуудлыг тайлагнах, хариу арга хэмжээ авах журмыг үзнэ үү).

[ТББ] нь тухайн бодлогыг зөрчсөн нь тогтоогдсон ажилтнуудад зохих сахилгын арга хэмжээ авна.

[ТББ] албан ёсны дотоод хариу арга хэмжээ (дотоод мөрдлөг, шалгалт гэх мэт) авсан эсэхээс үл хамааран ажилтнууд, эсвэл холбогдох ажилтнуудын үйлдлээс хохирол амссан хүмүүст дэмжлэг үзүүлнэ. Дэмжлэгтэй холбоотой шийдвэрийг хохирол амссан хүн гаргана.

Нууцлал 
Аюулгүй байдалтай холбоотой асуудлыг шийдвэрлэх бүхий л үе шатанд нууцлалыг чандлан сахих нь чухал. Санаа зовоосон асуудал болон, түүний араас үргэлжилж байгаа хэргийн явцтай холбоотой мэдээллийг зөвхөн мэдэх шаардлагатай нөхцөл байдлын үндсэн дээр хуваалцах ёстой бөгөөд мэдээллийн аюулгүй байдлыг хангаж ажиллана.
Холбогдох бодлогууд 
Ёс зүйн дүрэм 
Дээрэлхэх, дарамтлах үйлдлээс хамгаалах бодлого

Ажлын байран дахь алдаа дутагдлыг илчлэх (шүгэл үлээгч) тухай бодлого

Хүүхэд хамгааллын бодлого

Насанд хүрэгчдийг хамгаалах бодлого

Ажилчдыг бэлгийн мөлжлөг, хүчирхийллээс хамгаалах бодлого (PSEA) 

Гомдол шийдвэрлэх бодлого

Аюулгүй байдалтай холбоотой асуудлыг тайлагнах, хариу арга хэмжээ авах журам

Ажилтан сонгон шалгаруулахад аюулгүй байдлыг хангах журам

Шаардлагатай тохиолдолд бусад бодлого
Нэр томьёоны тайлбар 
Тусламжаас үр шим хүртэгч 
[ТББ]-ын хөтөлбөрөөс бараа, үйлчилгээ шууд хүлээн авч буй хүнийг хэлнэ. Эрх мэдлээ урвуулан ашиглах нь ТББ-ын үйлчилдэг нийгмийн илүү өргөн хүрээнд хамаатай бөгөөд, эрх мэдэлтэй мэт ойлголт төрүүлэх замаар мөлжлөг (дарамт) үзүүлж болохыг анхаарна уу.
Хүүхэд
18 нас хүрээгүй хүн. 
Хохирол 
Хувь хүний, ​​сэтгэл зүй, бие махбодын болон бусад аливаа эрх зөрчигдөх 

Сэтгэл зүйн хохирол 
Сэтгэл санааны, эсвэл сэтгэл зүйн хүчирхийлэл. Үүнд: доромжлол, нэр төрийг гутаан дорд үзсэн хандлага, тухайлбал хочоор дуудах, байнга шүүмжлэх, дорд үзэх, байнгын ичгүүр, ганцаарчлан хорих, тусгаарлах зэрэг үйлдэл орно (гэвч үүгээр хязгаарлагдахгүй). 
Бэлгийн мөлжлөг, хүчирхийллээс хамгаалах (PSEA)
Хүмүүнлэгийн болон олон нийтийн хөгжлийн нийгэмлэгийнхэн бэлгийн мөлжлөгийг тодорхойлох, түүнээс сэргийлэх, албан тушаалтнууд болон холбогдох ажилтнуудын зүгээс хүн амд, хохирол учруулахаас урьдчилан сэргийлэх зорилгоор ашигладаг нэр томьёо. 
Энэ нэр томьёо нь НҮБ-ын Ерөнхий нарийн бичгийн даргын Бэлгийн мөлжлөг, хүчирхийллээс хамгаалах тусгай арга хэмжээний тухай эмхэтгэл (ST/SGB/2003/13)-ээс эхтэй.
Хамгаалал (аюулгүй байдал)
Хамгаалал гэдэг нь хүмүүсийн эрүүл мэнд, сайн сайхан байдал, хүний эрхийг хамгаалж, хор хөнөөл, хүчирхийлэл, үл тоомсорлох явдлаас ангид амьдрах боломжийг олгох
 юм. 

Тус салбарын хувьд энэ нь хүмүүс, тэр дундаа хүүхэд, эрсдэлтэй бүлгийн насанд хүрэгчдийг манай ажилтнуудтай харилцах, эсвэл хөтөлбөрүүдэд хамрагдах үйл явцаас үүдэлтэй, болзошгүй хор уршгаас хамгаалахыг хэлнэ гэж бид ойлгодог.

Нэгэн хандивлагч дараах байдлаар тодорхойлжээ. Үүнд:
Хамгаалалт гэдэг нь хор хөнөөл, ялангуяа бэлгийн мөлжлөг, хүчирхийлэл, дарамтаас урьдчилан сэргийлэх бүх боломжит арга хэмжээг авахыг хэлнэ; Хүмүүс, ялангуяа эмзэг бүлгийн насанд хүрэгчид, хүүхдүүдийг тэрхүү хор хөнөөлөөс хамгаалах; Хохирол учирвал зохих хариу арга хэмжээ авахыг хэлнэ. 

Энэхүү тодорхойлолт нь бидний үнэт зүйл, баримталдаг зарчмуудаас үүдэлтэй бөгөөд бидний ахуй соёлыг бүрдүүлж байна. Эрх мэдлээр далайлгах, итгэлцэл, эмзэг байдлыг далимдуулах, ялангуяа бэлгийн зорилгоор ашиглах аливаа болзошгүй оролдлогын хор хөнөөлөөс урьдчилан сэргийлэх, хариу арга хэмжээ авахад бид онцгой анхаарал хандуулдаг. 
Хамгааллын арга хэмжээ нь манай хөтөлбөр, түнш болон ажилтнуудад ямар нэг ялгаваргүйгээр тогтмол хэрэгжинэ. 
Энэ нь хор хөнөөл, мөлжлөг, урвуулан ашиглах зэрэг бүх эрсдэлийг тодорхойлох, урьдчилан сэргийлэх, хамгаалах, эрсдэл үүсэх үед хариу арга хэмжээ авах, тайлагнах үйл ажиллагаанд суралцсан, төлөвшсөн, хариуцлагатай, ил тод тогтолцоотой байхыг шаарддаг. 
Эдгээр тогтолцоо нь хохирол амссан хүмүүст төвлөрөх ба буруутай нь нотлогдох хүртэл сэжигтнийг хамгаалах ёстой.
Хамгааллын тогтолцоо нь тусламжийн үр шим хүртэгчид болон, хохирол амссан хүмүүсийг бидний үйл ажиллагааны төвд  байлгадаг. 
Бэлгийн хүчирхийлэл 
"Бэлгийн хүчирхийлэл" хэмээх нэр томьёо нь хүч хэрэглэх, тэгш бус байдал, эсвэл албадлагын нөхцөлд бэлгийн шинж чанартай, бодит буюу заналхийлсэн бие махбодын халдлагыг хэлнэ. 
Бэлгийн мөлжлөг 
“Бэлгийн мөлжлөг” хэмээх нэр томьёо нь бусдын бэлгийн мөлжлөгөөс мөнгө, нийгэм, улс төрийн ашиг олох, мөн бэлгийн сул дорой байдал, эрх мэдлийн ялгаа, итгэлцлийг ашиглан албан тушаалаа бэлгийн зорилгоор ашиглах аливаа бодит үйлдэл буюу оролдлогыг хэлнэ. Энэхүү тодорхойлолтод хүний наймаа, орчин үеийн боолчлолын тухай ойлголт багтдаг. 
Хохирогч
Хүчирхийлэл, мөлжлөгт өртсөн хүн. "Даван туулагч" гэсэн нэр томьёог ихэвчлэн "хохирогч" гэсэн үгнээс илүүтэйгээр ашигладаг. Учир нь энэ нь хүч чадал, тэсвэр тэвчээр, даван туулах чадварыг илэрхийлэх боловч өөрийгөө хэрхэн тодорхойлох нь хувь хүний сонголт юм.
Эрсдэлт бүлгийн насанд хүрэгч 
Зарим үед насанд хүрсэн, эмзэг бүлгийн хүн гэж нэрлэдэг. Сэтгэцийн болон бусад төрлийн хөгжлийн бэрхшээлтэй, нас сүүдэр, өвчний улмаас асаргаа шаардлагатай байгаа, эсвэл шаардлагатай байж болзошгүй хүн; Бие даах чадваргүй, эсвэл аюулаас өөрийгөө хамгаалах, мөлжлөгийг эсэргүүцэх чадваргүй хүмүүс.
� Зарим ТББ-ууд манай ажилтнууд, эсвэл хөтөлбөрүүдтэй хамтарч ажилласнаар  ажлын байран дахь дээрэлхэх, дарамтлах явдлаас хамгаалах зохицуулалтыг баримт бичгийн хавтастаа оруулж байна. Гэсэн хэдий ч ажлын байран дахь зөрчлийг зохицуулах хууль эрх зүйн болон хуулийн ялгаатай байдлаас шалтгаалан ажлын байран дахь дээрэлхэх, дарамтлахтай тэмцэх журам  өөр байх магадлалтай.

